< SERVICEg
W .

Revised July 2016

Mga Madaliang Kaalaman tungkol sa mga Plano ng
Medicare at ang Pangangalaga sa lyong Personal na
Impormasyon

Ang mga plano ng Medicare ay kailangang sumunod sa mga tiyak na patakaran kapag ipinagbibili
ang kanilang mga plano at kukuha ng impormasyon sa pagpapatala sa iyo. Ang papel ng dapat
malaman na ito ay nagpapaliwanag ng mga patakaran na dapat sundin ng mga plano ng Medicare
para sa kalusugan at gamot.

Ang mga plano ng Medicare at ang mga tao na kinakatawan nito ay hindi maaring gumawa ng
alinman sa mga bagay na ito:

o Tanungin ang Numero ng iyong Seguridad Sosyal, numero ng kuwenta sa banko, o inpormasyon ng kard
ng kredito.

 Sumingil ng bayad upang ayusin ang iyong pagpapatala upang maging isang plano.

o Padalhan ka ng mga email na hindi hinihingi.

o Tawagan ka, maliban kung ikaw ay isa ng miyembro ng plano o binigyan mo ng permiso ang plano

na tawagan ka. Kung ikaw ay isang miyembro, maaari kang tawagan ng ahente na tumulong sa iyo sa
pagsali.

o Pumunta sa iyong bahay ng hindi iniimbita upang subukin na sumali ka sa isang plano ng Medicare.

« Gumawa ng isang pakikipagtipan upang sabihin sa iyo ang tungkol sa kanilang plano maliban kung
pumayag ka (na nasa isang kasulatan o sa isang naitalang pakikipag-usap sa telepono) sa mga produktong
napag-usapan. Sa pakikipagtipan, maaari ka lamang nilang kayagin na bumili ng mga produkto na
pumayag kang marinig.

o Alukin ka ng pera upang sumali sa kanilang plano o bigyan ka ng libreng pagkain habang sinusubukan
kang bumili ng isang plano.

o Itala ka sa isang plano ng gamot sa pamamagitan ng telepono maliban kung ikaw ang tumawag sa kanila
at nagtanong na magpatala.

 Kunin ang iyong bayad sa pamamagitan ng telepono o sa Internet. Kailangang padalhan ka ng plano ng
isang paniningil.
« Pagbilhan ka ng hindi-pangkalusugang kaugnay na produkto, gaya ng polisa sa taunang kinikita o seguro

sa buhay habang sinusubukan na pagbilhan ka ng plano ng Medicare na pangkalusugan o sa gamot.

« Kausapin ka tungkol sa kanilang plano sa mga lugar kung saan ka makakakuha ng pangkalusugang
pangangalaga katulad ng silid ng pag-iksamin o silid ng pasyente sa ospital.

o Subukang pagbilhan ka ng kanilang plano o itala ka habang nasa isang pagkakataon na pang-edukasyon
tulad ng isang pangkalusugang perya o pagpupulong.

o Pilitin kang sumali sa kanilang plano sa pagsasabi ng mga bagay tulad ng “kailangan mong sumali sa
planong ito o hindi ka magkakaron ng pagsakop sa susunod na taon.

o Tanungin ka ng mga pangalan at numero ng telepono o mga tirahan upang makapagbenta sila sa iyong
mga kaibigan o pamilya.

o Tanungin ka na pumirma sa porma ng pagpapatala bago ka maging handa na sumali. Pipirma ka
lamang sa porma kung ikaw ay handa ng sumali.



Kung ang plano ay gumagamit ng mga independiyenteng ahente at broker, sila ay kailangang
lisensiyado ng estado. Kailangang ipaalam ng plano sa estado kung aling mga ahente ang kanilang
ginagamit.

Huwag tumugon sa kanino man o sa anumang material na hindi sumusunod sa mga patakaran
na ito at tumawag sa 1-800-MEDICARE (1-800-633-4227) upang ipaalam ang problema. Ang
mga gumagamit ng TTY ay kailangang tumawag sa 1-877-486-2048.

Maaari ka ring tumawag sa Kontratrista ng Medicare sa Integridad sa Gamot (MEDIC) sa
1-877-7SAFERX (1-877-772-3379). Tumutulong ang MEDIC sa pagpigil ng hindi naaangkop na
gawain at lumalaban sa panloloko, pagsasayang, at pang-aabuso sa mga plano ng Medicare.

Nota: Kung nagpuno ka ng aplikasyon para sa Karagdagang Tulong at may nawawalang
impormasyon, maaaring may makipag-ugnay sa iyo mula sa Seguridad Sosyal. Tatanungin ka nila
tungkol lamang sa nawawalang impormasyon.

Pangalagaan ang iyong sarili laban sa pagnanakaw ng
pagkakakilanlan at panloloko

Ang pagnanakaw ng pagkakakilanlan ay isang malubhang krimen. Nangyayari ito kung may isang
tao na gumagamit ng iyong personal na impormasyon ng walang pahintulot sa iyo upang magsagawa
ng panloloko o ibang mga krimen. Ang personal na impormasyon ay kasama ang mga bagay tulad
ng iyong pangalan, at ang mga numero ng iyong Seguridad Sosyal, Medicare, kuwenta sa banko, o
numero ng kard ng kredito. Ang Medicare ay mahigpit na gumagawa upang pangalagaan ka laban
sa pagnanakaw ng pagkakakilanlan.

Huwag ibigay ang iyong personal na impormasyon sa kanino man na pupunta sa iyong bahay (o
tatawag sa iyo) ng hindi iniimbita upang magbenta ng mga produktong kaugnay-sa-Medicare. Ang
Medicare ay HINDI tatawag o pupunta sa iyong bahay ng walang imbitasyon upang magbenta ng
mga produkto ng Medicare.

Kung naghihinala ka ng pagnanakaw ng pagkakakilanlan, o nag-aakalang naibigay mo ang iyong
personal na impormasyon sa isang tao na hindi dapat, tumawag sa Komisyong Pederal ng Kalakalan
ID Pagnanakaw Hotline sa 1-877-438-4338. Ang mga gumagamit ng TTY ay kailangang tumawag sa
1-866-653-4261.

Kung nararamdaman mo na ikaw ay nasa panganib, (halimbawa, kung may isang tao na pumipilit o
nananakot sa iyo), tumawag kaagad sa lokal na departamento ng pulisya.

Nota: Kung nawala mo o nanakaw ang iyong kard ng Medicare, o kung kailangan mo ng bagong
kard ng Seguridad Sosyal, bumisita sa socialsecurity.gov, o tumawag sa Seguridad Sosyal sa
1-800-772-1213. Ang mga gumagamit ng TTY ay kailangang tumawag sa 1-800-325-0778. Kung
nakakakuha ka ng benepisyo mula sa Railroad Retirement Board (RRB), tumawag sa iyong lokal na
opisina ng RRB sa 1-877-772-5772, o bumisita sa rrb.gov.

Mayroon kang karapatan na makakuha ng impormasyon sa produktong ito sa isang kahaliling

ayos. Bumisita sa Medicare.gov/about-us/accessibility/accessibility-aids.html, o tumawag sa
1-800-MEDICARE para sa karagdagang impormasyon.

